
ᔮᓐ ᒪᒃᑭᓖᓐ – ᐊᖓᔪᖅᑳᖅ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒥᑦ 
ᑭᒃᑯᓕᒫᓂᒃ ᐅᔾᔨᕈᓱᓕᖅᑎᑦᑎᓂᕐᒧᑦ ᐱᓕᕆᐊᖃᕐᓂᖅ ᐱᒋᐊᖅᐳᖅ ᐃᖃᓗᖕᓂᑦ 

 

ᐅᓐᓄᔅᓴᒃᑯᑦ ᐊᒻᒪᓗ (ᐊᒻᒪᒃᑲᓐᓂᖅ) ᑐᙵᓱᒋᑦ.  

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᐱᔪᓐᓇᐅᑎᑦ ᐃᖅᑲᖅᑐᐃᓕᕆᓂᕐᒧᑦ ᐱᓕᕆᐊᔅᓴᐃᑦ 
ᐱᓕᕆᐊᕆᔭᐅᔪᑦ ᑲᑎᖃᑎᖃᕈᓐᓇᕐᓂᕐᒧᑦ ᐊᑐᕐᓗᒋᑦ ᐊᑲᐅᓈᖅᑐᒃᑯᑦ ᐊᑐᖅᑕᐅᓗᑎᒃ. ᑕᒪᓐᓇ 
ᐱᓕᕆᐊᔅᓴᖅ ᐃᑲᔪᖅᑐᐃᔪᖅ ᐅᕙᑦᑎᓐᓄᑦ ᐊᑲᐅᓈᕐᓂᖅᓴᒃᑯᑦ ᑭᐅᔾᔪᑎᒋᓗᒋᑦ ᒪᓕᒐᓕᕆᓂᕐᒧᑦ 
ᐱᔭᐅᔭᕆᐊᖃᖅᑐᓄᑦ ᐊᒻᒪᓗ ᐱᔪᒥᓇᖅᑐᓄᑦ ᑕᒪᕐᒥᑦ ᓄᓇᕗᒻᒥᐅᑕᓗᒃᑖᓄᑦ.   

ᐱᓗᐊᖅᑐᒍ, ᐱᔪᒪᓚᐅᖅᑐᒍᑦ ᐃᑲᔪᕐᓗᒋᑦ ᓄᓇᕗᒻᒥᐅᑕᓄᑦ ᐃᓕᑕᕆᓗᒋᑦ ᐃᓚᒌᒃᑐᓄᑦ 
ᐋᓐᓂᖅᓱᖅᑕᐅᖃᑦᑕᖅᑐᓄᑦ ᐊᒻᒪᓗ ᑐᑭᓯᐊᔾᔪᑎᒋᓗᒋᑦ ᒪᓕᒐᓕᕆᓂᕐᒧᑦ ᐊᑲᐅᙱᓕᐅᕈᑕᐅᔪᓄᑦ 
ᐊᒻᒪᓗ ᐱᔭᐅᔭᕆᐊᖃᖅᑐᓄᑦ ᐃᓄᐃᑦ ᐊᕐᓇᓄᑦ ᐱᔾᔪᑎᖃᖅᑐᑦ ᐃᓚᒌᒃᑐᓄᑦ 
ᐋᓐᓂᖅᓱᖅᑕᐅᖃᑦᑕᖅᑐᓄᑦ ᓄᓇᕗᒻᒥ. ᐱᒋᐊᒃᑲᓐᓂᕐᓗᒍ, ᑲᒪᔪᒪᔪᒍᑦ ᓄᓇᕗᒻᒥᐅᑕᓄᑦ 
ᐱᐅᓂᖅᓴᒃᑯᑦ ᑐᑭᓯᐊᔾᔪᑎᔅᓴᓂᒃ ᖃᓄᐃᓕᐅᕈᓐᓇᕐᓂᖏᓐᓄᑦ ᐱᔾᔪᑎᒋᓪᓗᒋᑦ ᐃᓚᒌᒃᑐᓄᑦ 
ᐋᓐᓂᖅᓱᖅᑕᐅᖃᑦᑕᖅᑐᓄᑦ, ᐃᓚᒋᓗᒋᑦ ᐱᕚᓪᓕᕆᐊᕐᓗᒋᑦ ᐊᑲᐅᓂᖅᓴᒃᑯᑦ ᑐᑭᓯᐊᔾᔪᑎᔅᓴᓂᒃ 
ᐊᑐᐃᓐᓇᐅᔪᓐᓇᖅᑐᓂᒃ ᐊᔾᔨᒌᙱᑦᑐᓂᒃ.   

ᐱᓕᕆᐊᕆᓗᒋᑦ ᐸᐅᒃᑑᑎᒃᑯᑦ ᐱᓕᕆᐊᔅᓴᖏᑦ ᐃᓚᒌᒃᑐᓄᑦ ᐋᓐᓂᖅᓱᖅᑕᐅᖃᑦᑕᖅᑐᓄᑦ, ᐊᒻᒪᓗ 
ᑭᖑᓂᐊᓂ ᐱᓕᕆᐊᕆᔭᐅᓯᒪᔪᑦ ᐱᔪᓐᓇᐅᑎᓄᑦ ᐃᖅᑲᖅᑐᐃᓕᕆᓂᕐᒧᑦ ᐊᒻᒪᓗ ᑭᒃᑯᑐᐃᓐᓇᓄᑦ 
ᒪᓕᒐᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ ᐃᓱᒪᒃᓴᖅᓯᐅᕈᑎᖦᓴᓄᑦ, ᓴᖅᑭᑎᑦᑎᓯᒪᔪᒍᑦ ᐃᑲᔪᖅᑎᒌᓐᓂᕐᒧᑦ 
ᑐᓴᒐᔅᓴᙳᖅᑎᓪᓗᒍ ᐊᑲᐅᙱᓕᐅᕈᑕᐅᔪᓄᑦ. ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ 
ᑲᑐᔾᔨᖃᑎᒌᖑᔪᑦ ᒐᕙᒪᓕᕆᓂᕐᒧᑦ ᐱᓕᕆᐊᔅᓴᐃᑦ ᑲᒪᓗᒋᑦ ᒪᓕᒐᖅᑎᒍᑦ ᐃᑲᔪᖅᓯᔨᑦ 
ᑭᒃᑯᑐᐃᓐᓇᒃᑯᑦ ᐱᔪᒥᓇᖅᑐᒃᑯᑦ. ᐅᑉᐱᕈᓱᒃᑐᒍᑦ ᑐᓂᓯᓗᑕ ᒪᓕᒐᓕᕆᓂᕐᒧᑦ ᑐᑭᓯᐊᔾᔪᑎᔅᓴᓂᒃ 
ᐊᒻᒪᓗ ᐃᑲᔫᓯᐊᓂᒃ ᓇᓂᓗᒋᑦ ᐊᑲᐅᓈᖅᑐᒃᑯᑦ ᒪᓕᒐᓕᕆᓂᕐᒧᑦ ᐅᕝᕙᓘᓐᓃᑦ 
ᒪᓕᒐᓕᕆᓂᕐᒧᑦ−ᐃᓚᒋᔭᐅᔪᑦ ᐊᑐᐃᓐᓇᐅᔪᔅᓴᓂᒃ ᐃᓚᒋᔭᑦ ᐱᓕᕆᐊᕆᔭᑦᑎᓐᓄᑦ. 
ᐃᖅᑲᓇᐃᔭᖃᑎᒌᓐᓂᒃᑯᑦ, ᒪᑐᐃᖅᓯᔪᒪᔪᒍᑦ ᐅᖃᖃᑎᒌᓐᓂᕐᒧᑦ ᐋᖅᑭᒃᓱᐃᒋᐊᕐᓗᒋᑦ 
ᓄᓇᕗᒻᒥᐅᑕᓄᑦ ᐱᔾᔪᑎᒋᓗᒋᑦ ᐃᓚᒋᔭᐅᔪᑦ ᐃᓚᒌᒃᑐᓄᑦ ᐋᓐᓂᖅᓱᖅᑕᐅᖃᑦᑕᖅᑐᓄᑦ, ᖃᓄᖅ 
ᐃᓕᑕᖅᓯᓂᖅ ᐃᓚᒌᒃᑐᓄᑦ ᐋᓐᓂᖅᓱᖅᑕᐅᖃᑦᑕᖅᑐᓄᑦ ᐊᒻᒪᓗ ᖃᓄᐃᓕᐅᕈᑕᐅᔪᓐᓇᖅᑐᓄᑦ 
ᑐᓴᒐᔅᓴᓕᕆᓂᕐᒧᑦ ᐃᓚᒌᒃᑐᓄᑦ ᐋᓐᓂᖅᓱᖅᑕᐅᖃᑦᑕᖅᑐᓄᑦ. ᑕᒪᓐᓇ ᓱᓇᒃᑯᑖᓂᒃ ᖃᐅᔨᓴᕐᓂᕐᒧᑦ 
ᐃᓚᒋᔭᖅ ᐃᑲᔪᖅᓯᒪᔪᖅ ᓴᖅᑭᑎᑦᑎᓂᕐᒧᑦ ᑐᙵᕝᕕᓄᑦ ᑐᑭᓯᐊᔾᔪᑎᔅᓴᓂᒃ ᐊᑐᖅᑕᐅᓯᒪᙱᑦᑐᓄᑦ 

ᒪᓕᒐᓕᕆᓂᕐᒧᑦ ᐱᔭᐅᔭᕆᖃᖅᑐᓄᑦ. ᑲᒪᒋᓗᒋᑦ ᑖᔅᓱᒪ ᑐᑭᓯᐊᔾᔪᑎᔅᓴᒃᑯᑦ, 
ᐅᔾᔨᕈᓱᒃᑕᐅᔭᕆᐊᖃᖅᑐᑦ ᓂᕈᐊᖅᑎᑦᑎᒐᓱᐊᓂᖅ ᓴᖅᑭᑎᑕᐅᓯᒪᔪᑦ ᐃᑲᔪᖅᑎᒌᓐᓂᒃᑯᑦ ᐊᑐᖅᑕᐅᔪᑦ 
− ᓄᖅᑲᐃᑎᑦᑎᓂᖅ ᓂᐸᐃᓐᓂᕐᒧᑦ ᐃᓚᒌᒃᑐᓄᑦ ᐋᓐᓂᖅᓱᖅᑕᐅᖃᑦᑕᖅᑐᓄᑦ ᓄᓇᕗᒻᒥ.  

ᓱᓇᐅᔪᑦ ᓴᖅᑭᑎᑕᕗᑦ ᐅᓪᓗᒥ ᐊᑐᕐᓂᐊᖅᑐᑦ ᖃᓄᐃᓕᕈᑕᐅᔪᒃᑯᑦ ᐱᔾᔪᑎᒋᓪᓗᒋᑦ ᐱᔪᓐᓇᐅᑎᓄᑦ 
ᐃᖅᑲᖅᑐᐃᓕᕆᓂᕐᒧᑦ ᐃᓚᒌᒃᑐᓄᑦ ᐋᓐᓂᖅᓱᖅᑕᐅᖃᑦᑕᖅᑐᓄᑦ ᓄᖅᑲᐃᑎᑦᑎᒐᓱᐊᓂᕐᒧᑦ.   

ᖁᔭᓕᔪᒍᑦ ᐅᖃᐅᔾᔪᐃᔨᒃᑯᑦ ᑲᑎᒪᔨᖏᓐᓄᑦ, ᐊᒻᒪᓗ ᐊᒥᓱᓄᑦ ᐃᓄᓐᓄᑦ ᐊᒻᒪᓗ ᑲᑐᔾᔨᖃᑎᒌᖑᔪᓄᑦ 
ᐃᑲᔪᖅᓯᒪᔪᑦ ᑖᔅᓱᒧᖓ ᐱᓕᕆᐊᔅᓴᕆᔭᐅᔪᓄᑦ ᑕᕝᕗᖓ ᑎᑭᓪᓗᒍ.  

ᓯᕗᓪᓕᖅ ᐊᒻᒪᓗ ᐱᒻᒪᕆᐅᓂᖅᐸᖅ, ᐅᖓᕙᕆᐊᖅᓯᒪᔭᕗᑦ  ᐱᒻᒪᕆᐅᔪᒃᑯᑦ ᖁᔭᓕᓂᖅ 38 
ᐱᒋᐊᕆᒃᑐᓄᑦ ᐃᓄᐃᑦ ᐊᕐᓇᐃᑦ ᐱᖓᓱᓂᑦ ᓄᓇᓕᖃᖅᑐᓄᑦ ᓄᓇᕗᒻᒥ ᐃᓚᒋᔭᐅᓚᐅᖅᑐᑦ ᑖᔅᓱᒪ 
ᖃᐅᔨᓴᖅᑕᐅᔪᓄᑦ. ᐃᓚᒋᔭᐅᙱᑦᑐᒃᑯᑦ ᐃᒻᒥᒃᑯᑦ−ᑭᓇᐅᓂᖏᓐᓄᑦ ᐱᔪᒪᓂᖏᑦ ᐱᕚᓪᓕᕆᐊᕐᓗᒋᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᕐᓇᓄᑦ ᐊᔾᔨᑲᓯᐊᑐᑦ ᐊᑐᖅᑕᐅᔪᓄᑦ, 
ᐊᔾᔨᒌᙱᑦᑐᓄᑦ ᖃᐅᔨᓴᖅᑕᐅᔪᑦ ᐃᓚᒋᔭᐅᔪᑦ ᑖᔅᓱᒪ ᐱᓕᕆᐊᔅᓴᖏᓐᓄᑦ ᐱᔪᓐᓇᓚᐅᙱᑦᑐᑦ. 
ᐃᑉᐱᓐᓂᖃᖅᑐᒍᑦ ᐊᒻᒪᓗ ᖁᔭᓕᓯᒪᔪᒍᑦ ᐃᓚᒋᔭᐅᔪᓐᓇᕐᓂᖏᓐᓄᑦ ᐅᓂᒃᑳᓕᐊᖏᓐᓄᑦ 
ᐃᓕᓯᒪᓂᑯᖏᓐᓂᑦ ᐅᕙᑦᑎᓐᓄᑦ.  

ᐊᒻᒪᓗ, ᖁᔭᓕᓯᒪᔪᒍᑦ ᐊᖏᔪᒥᑦ ᐃᑲᔪᖅᑐᐃᔪᓄᑦ ᐱᔨᑦᑎᕋᐅᑎᓄᑦ ᐊᒻᒪᓗ ᓄᓇᓕᒥᐅᑕᓄᑦ 
ᐱᕕᔅᓴᖃᓚᐅᖅᑐᓂᒃ ᐃᓚᒋᔭᐅᓪᓗᑎᒃ ᐱᔾᔪᑎᒋᔭᐅᔪᓄᑦ ᑲᑎᒪᖃᑎᒌᓐᓂᕐᒧᑦ ᐃᒻᒥᒃᑯᑦ 
ᓄᓇᓕᖃᖅᑐᓄᑦ. ᖁᔭᓕᓯᒪᑦᑎᐊᖅᑐᒍᑦ ᑕᐃᒃᑯᓄᖓ ᐅᖃᐅᓯᖃᕈᓐᓇᓚᐅᖅᑐᓄᑦ ᖃᐅᔨᒪᔭᖏᓐᓂᒃ 
ᐊᒻᒪᓗ ᐃᓱᒪᒃᓴᖅᓯᐅᕐᓂᕆᔭᐅᔪᑦ ᐱᐊᓂᑦᑎᐊᕐᓂᕐᒧᑦ ᐊᒻᒪᓗ ᐊᒃᓱᕈᓐᓇᖅᑐᓄᑦ ᐊᑐᖅᓯᒪᔭᖏᓐᓄᑦ 
ᑭᐅᑎᓪᓗᒋᑦ ᐊᕐᓇᖅ/ᐊᖑᑦ−ᑐᙵᕝᕕᖏᑦ ᐋᓐᓂᖅᓱᖅᑕᐅᖃᑦᑕᕐᓂᕐᒧᑦ ᐃᓄᐃᑦ ᐊᕐᓇᓄᑦ.  

ᑕᕝᕙᓃᑦᑐᖓ ᐅᓪᓗᒥ ᖃᐅᔨᒃᑲᐃᑎᑦᑎᑲᓐᓂᕐᓗᖓ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ 
ᐱᔪᒪᓂᖏᓐᓄᑦ ᑲᔪᓯᓗᑎᒃ ᐱᓕᕆᐊᔅᓴᓄᑦ ᑕᒪᒃᑭᓐᓄᑦ ᐃᑲᔪᖅᑎᒌᒃᑐᓄᑦ ᐊᒻᒪᓗ ᐃᑲᔪᖅᑎᓄᑦ 
ᐊᒻᒪᓗ ᑲᔪᓯᓂᐊᖅᑐᒍᑦ ᐃᑲᔪᕐᓗᒋᑦ ᐱᕚᓪᓕᕈᑕᐅᔪᓄᑦ ᐃᑲᔪᖅᑎᒌᓐᓂᕐᒧᑦ ᐋᖅᑭᒃᓱᐃᒐᓱᐊᕐᓂᖅ 
ᓄᖅᑲᐃᓗᒋᑦ ᐊᑐᖅᑕᐅᔪᑦ ᐃᓚᒌᒃᑐᓄᖅ ᐋᓐᓂᖅᓱᖅᑕᐅᖃᑦᑕᖅᑐᓄᑦ ᓄᓇᕗᒻᒥ.    

 
 

 


